
Mohd Amirul Kasyful Nur bin Zulkifli

Sent: 03 Januari 2016 13:07

ANJUNG TAMU ONLINE: Lazimnya remaja suka menyambut tahun baru dengan 
azam. Pengalaman melalui lawatan ke UUM adalah salah satu tekad Kelab Remaja 
Masjid Saidina Ali Karamallah Wajhah (KARISMA) yang datang dari Kg. Padang 
Balang, Sentul Kuala Lumpur. Malah, remaja antara golongan yang memainkan 
peranan penting dalam memajukan negara dan golongan ini perlu difahami tingkah
laku mereka supaya wawasan negara tercapai.  
 
Umum menyedari berdasarkan pelbagai perspektif tentang pembentukan tingkah laku 
bermasalah di kalangan remaja, guru-guru boleh membantu pelajar membentuk 
tingkah laku positif yang dapat diterima oleh masyarakat. Usaha murni dan tindakan 
yang diambil oleh KARISMA memilih UUM sebagai destinasi untuk membuka minda 28 
remaja daripada 110 ahli KARISMA telah sambut mesra di Welcome Centre baru-baru 
ini. 

Dalam pada itu, menurut Ketua Penyelaras lawatan, Noorazman Mohd. Yaakub, 
mereka ingin mendapat pendedahan yang lebih terperinci tentang peluang kemasukan 
bagi pelajar lepasan SPM dan STPM. Di samping itu, KARISMA dapat mengembang 
idea supaya lebih bersemangat untuk menentukan haluan masing-masing melalui 
taklimat tentang UUM serta lawatan dalam kampus di rimba hijau. 
 
Katanya lagi, “ilmu dan pendedahan untuk membentuk remaja masa kini, sambutan 
mesra dan maklumat yang terbaik telah kami perolehi di sini”. 
 
Sementara itu, tugas mendidik remaja bukan sekadar ingin memenuhi hasrat ibu bapa 
daripada aspek akademik semata-mata tetapi yang lebih penting adalah untuk 
mendidik pelajar menjadi manusia yang seimbang dalam aspek ilmu 
pengetahuan,emosi, rohani dan jasmani. Ini bertepatan dengan kehendak Falsafah 
Pendidikan Kebangsaan. Bahkan, KARISMA di bawah naungan Jabatan Agama Islam 
Wilayah Persekutuan Kuala Lumpur tentunya mempunyai halatuju berimpak besar. 
 

“Kami teruja dengan apa yang terdapat di UUM, membakar motivasi kami semua”. 
“Terima kasih di atas layanan dan taklimat yang disampaikan”, kata Mohd. Iskandar 
wakil remaja yang mengikuti lawatan tersebut. 
 
Oleh itu, masyarakat perlu menggembleng tenaga secara berpadu membantu remaja 
yang merupakan modal insan yang perlukan didikan serta menjadi aset yang berguna 
kepada negara, bangsa dan agama.  

